
Resumo 

A Táboa Periódica do Confinamento que aquí presentamos é unha táboa especial polo momento 
excepcional no que  se realizou.  

Como todas as táboas periódicas está formada por elementos químicos onde cada elemento segue 
situado no grupo e período ao que pertence  pero é especial porque expresa outras propiedades. 

Propiedades que non poden ser medidas de maneira física, pero que representan algo máis que 
un valor ou unha cantidade, representan todo aquilo que vivimos, e viviron os nosos alumnos e 
alumnas, nun determinado momento excepcional das nosas vidas, sen perder a periodicidade xa 
que atopamos que esas propiedades, que nós non podemos medir de maneira obxectiva, 
representan sentimentos, accións ou situacións que son comúns entre o alumnado. Tamén 
aparecen ocos, espazos baleiros que ningún rapaz chegou a ocupar, por diversas circunstancias, 
e que nos fan regresar ao inicio da táboa, cando Dimitri Mendeléiev e outros científicos xeraron o 
primeiro gran esquema para organizar todos os elementos coñecidos nese momento, deixando 
algúns espazos en branco na súa táboa e facendo a suposición de que algún día se descubrirían 
novos elementos para cubrir esas lagoas. 

Esta actividade realizouse durante os meses de marzo a xuño do curso 2019-2020, tempo que se 
corresponde co período de confinamento, de maneira virtual a través da aula virtual do centro e 
contando con todo o alumnado de 3º da ESO, aos que nas derradeiras semanas sumóuselle 
alumnado de 1º de bacharelato científico. 

1. INTRODUCIÓN 

Na programación prevista para o curso de 3º da ESO, dentro dos contidos do bloque 2 figura o 
Sistema Periódico dos elementos (B2.4) onde un dos criterios de avaliación proposto é:  

“interpretar a ordenación dos elementos na táboa periódica e recoñecer os máis relevantes a partir 
dos seus símbolos” (B2.3) 

Os estándares de aprendizaxe relacionados con este criterio son que o alumnado: 

- relacione a notación 𝑋𝑋𝑍𝑍
𝐴𝐴 co número atómico e o número másico, determinando o número de cada 

tipo de partículas subatómicas básicas (FQB2.1.3.) 

- xustifique a actual ordenación dos elementos en grupos e períodos (FQB2.3.1.)  

- relacione as principais propiedades de metais, non metais e gases nobres coa súa posición na táboa 
periódica (FQB2.3.2) 

Entre as actividades que estaban propostas para abordar este tema, no curso 2019-2020, 
atopábase  unha actividade de carácter individual coa que prentendiamos que o alumnado 
interactuase máis cos elementos químicos do sistema periódico, asignándolle a cada alumno e 
alumna un elemento da táboa periódica. Deberían debuxalo co seu símbolo e con algunha das 
súas propiedades, entre as que decidimos fosen o seu  número atómico e o seu número másico. 
Logo farían unha exposición do seu elemento, comentando onde se atoparía situado no Sistema 
Periódico, se era un metal, non metal, semimetal ou gas nobre. Posteriormente con todos estes 
debuxos realizaríase unha táboa periódica que se exporía no vestíbulo do Instituto. 

 
2. O PORQUÉ DA “TÁBOA DO CONFINAMENTO” 

Con todo, cando chega o momento de comezar coas actividades, xa estabamos mergullados no 
confinamento, co noso alumnado nas súas casas debido ao estado de alarma. O xeito de 
proporcionar contidos, actividades e a forma de traballar cambia radicalmente. Abandonamos o 
traballo presencial e o traballo en liña pasa a ser fundamental. 

Pero dámonos conta de que co paso das semanas os nosos alumnos e alumnas están cada vez máis 
cansos e angustiados coa acumulación de tarefas e traballos que dende todas as materias lle imos 
propoñendo. E non só polo traballo en si, senón tamén porque supón unha nova forma de 
interactuar co seu profesorado, sendo para a maioría deles a primeira vez que traballan deste 
xeito. 

A comunicación coa súa contorna escolar cambia radicalmente, deixa de ser fluída e nalgúns 
casos, como todos vivimos, inexistente. É entón cando decidimos darlle un xiro á actividade dos 
elementos químicos, intentando que fose unha actividade cun carácter máis lúdico e creativo, que 
tivese en conta a excepcionalidade na que nos atopabamos e que o alumnado puidese expresar 
dalgunha forma como estaba vivindo o período de corentena. 

Esta reinterpretación da actividade permite que os alumnos e alumnas poidan traballar dunha 
maneira máis relaxada e poidan expresar que é o que senten, lles pasa ou fan neste período de 
tempo. 

 

3. ORGANIZACIÓN PARA A ACTIVIDADE DA ELABORACIÓN DA “TÁBOA DO 

CONFINAMENTO”  

Dentro dos nosos obxectivos está o de que todos os alumnos e alumnas do nivel de 3º ESO 
participen nesta actividade. Con este fin, traballamos con todos os elementos da táboa periódica, 
asignándolle de maneira aleatoria un elemento químico a cada un deles. Esta asignación faise de 
maneira indirecta, xa que non lle damos directamente o elemento químico que lles corresponde, 
senón que se lle facilita o número atómico, e é o propio alumno ou alumna quen debe pescudar o 
elemento que se lle asignou. 

Co tempo e para poder completar a táboa, súmaselle o grupo de 1º de bacharelato científico, que 
se adapta moi ben á proposta aportando as súas ideas e os seus debuxos. 

Ao alumnado facilítaselle o procedemento que deben seguir para a realización da actividade.  

A continuación móstranse as normas para a realización que compartimos con eles (Figura 1), 
xunto con algúns exemplos dos traballos realizados por eles mesmos. 

 

4. “TÁBOA PERIÓDICA DO CONFINAMENTO” NA REDE 

Grazas a páxina web de Genially, a medida que avanzabamos na configuración da táboa cos 
elementos que recibiamos iámolos incorporando a unha táboa periódica na rede, onde os 
alumnos podían ir vendo os elementos que eles mesmos e os seus compañeiros xa entregaran; 
esta táboa periódica a podían consultar na propia aula virtual e no blog do CLUB de CIENCIA do 
Instituto. 

A táboa, agora xa completa, pódese consultar na dirección:  
https://view.genial.ly/5eb08c2b94fd8d0d87dead88/interactive-image-tp-do-confinamento 

 

  

https://view.genial.ly/5eb08c2b94fd8d0d87dead88/interactive-image-tp-do-confinamento

Figura 1. Normas para a realización dos debuxos dos elementos. 

Figura 2. Algúns exemplos de debuxos enviados polos alumnos e alumnas. 

 

Figura 3. A táboa periódica do confinamento na rede. 

5. EXPOSICIÓN 

A exposición consta da táboa periódica con todos os elementos recibidos e dun libro onde 
podemos atopar os elementos e as actividades que se poden realizar a partir desta iniciativa. Cada 
elemento recibido, foi configurado e normalizado dun mesmo modo, para poder ser expostos 
dunha maneira homoxénea.  Aquí dous exemplos : 

 5      
               Eu estiven                                                     

           aBurrido  

        unha tarde enteira 
  
 
 
 

                                                  10,8 
  

 94        
          Canto na ducha 
 

     sen Publico     

 
 
 
 

                          244               
            

 
                                       Figura 4. Algúns dos elementos publicados na táboa. 

 

 

Figura 5. Foto da exposición no vestíbulo do Instituto. Setembro 2020. 

6. LIBRO DE EXPLICACIÓN DA TÁBOA E ACTIVIDADES 

O libro é un compendio de todo o traballo realizado. Nel atopamos unha pequena introdución 
onde se pon en valor o excepcional do momento no que se elabora este traballo, a exposición feita 
con todos os elementos, propostas de actividades en relación coa actividade e tamén un pouco de 
historia sobre a nosa ben querida táboa periódica.  

Pódese consultar na dirección: 

 https://issuu.com/quimica2020/docs/t_boa_peri_dica_do_confinamento 

 

Figura 6. Libro da exposición con todos os elementos da táboa do confinamento e as actividades 
propostas. 

 

As actividades presentes no libro pódense realizar co alumnado xogando coa idea de propiedades 
comúns dos elementos e a súa periodicidade, non son de difícil execución e están pensadas para 
os distintos niveis, en cada caso pódense modificar segundo o criterio do profesorado.  
A modo de exemplo, dentro das actividades propostas:  

Actividades 
Propoñémosche agora unhas actividades para traballar coa táboa periódica do confinamento. 
Pero como é unha táboa moi especial tes que ter moito coidado, pois debes seguir unhas 
determinadas normas. 
 
A.1  Completar os elementos que faltan con frase  
Como tamén diciamos na táboa, hai ocos, é dicir, hai elementos que aínda non teñen propiedade  
(non teñen frase).  

https://issuu.com/quimica2020/docs/t_boa_peri_dica_do_confinamento

A actividade que che propoñemos é que fagas de Mendeleiv e os outros científicos precursores da 
actual táboa e enchas os ocos que nos quedan  
De que forma?  
Pois escolle un elemento dos que faltan por completar, busca o seu símbolo e ponlle unha frase de 
algo que fixeches, sentiches ou foi relevante para ti durante a etapa do confinamento. Deste xeito 
poderíamos rematar con todos os elementos  
Segue o exemplo que te da a chave que tes neste libriño. 
 

A.2  Na táboa hai elementos que falan dunha mesma propiedade: por exemplo sobre as comidas 
que fixemos, sobre o deporte que practicamos. Polo que nós tamén poderiamos clasificar os 
elementos tendo en contas as propiedades comúns que posúen ou que están máis ou menos 
relacionadas e poderíamos colocalos tanto nunha mesma fila, período, ou na mesma columna ou 
grupo.  

Unha posible forma de clasificación dos nosos elementos sería entón: 
 Relacionado coa  música   Grupo 1      
 15 P,   21Sc ,  25 Mn,   34 Se,   48 Cd,   73 Ta,    90 Th,   94 Pu,    
 
Televisión        Grupo 2     
 23 V,   41 Nb,   52 Te,   71 Lu,   74 W,   76 Os,   92 U,      
 
Teñen que ver con traballos domésticos    Grupo 3  
3 Li,    22 Ti,  39 Y,   51 Sb, 55 Cs, 60 Nd, 68 Er      
 
Falan de cociña e comida       Grupo 4     
9F,   19K,   64Gd,    68Er,   83 Bi,    86 Rn,  87 Fr,  96 Cm,  98Cf,  
 
Emocións, sentimentos        Período 3 e 4       
4Be,   5B,   6C,  10Ne,   20Ca,   24Cr,  37Rb,  40Zr,  49In,   53I,   54Xe,   57La,   62Sm,  69Tp,   79Ag,   85At,   95 Am,   
97 Bk,   99Es      
 
Feitos relevantes             Períodos 5, 6 e 7         
1H,    2He,   7N,    16S,    17Cl,   18Ar,   26Fe,    27Co,   28Ni,  30Zn,   35Br,   42Mo,   44Ru,   47Ag   
56Ba,    61Pm,   63Eu,   65Dy,   67Ho,  70Yb,   77Ir,   82Pb,   84Po,   89Ac,   91Pa,  93Np   
 
Relacionados co deporte      Período 7   
8O,    32Ge,   43Tc,   59Pr,   65Tb,  72Hf,   104Rf     
 
Estudios     Período 8       
11Na,    12Mg,    29Cu,    31Ga,   33As,   36Kr,  38Sr,  46Pd,   75Re,   81Tl,   88Ra,  101Md,   105Db      
 
Lectura      Período 9       
13 Al,   14 Si,   45 Rh,   102 No,   103 Lr         
 
 
A nosa clasificación dos elementos segundo as propiedades que teñen podería quedar nunha táboa 
como esta: 

Figura 7. Actividades para traballar a táboa do confinamento. 

 
Como vedes tamén quedan ocos… 
O que che propoñemos agora é que tentes encher algún dos ocos que quedan. 
Para iso debes escoller un elemento e a frase que lle engadas deberá ter relación con algunha dos 
elementos do mesmo período ou do mesmo grupo.  
Por exemplo, se escolles un elemento que vaia ao período 5, a frase debería ter algunha relación 
coa frase dos elementos dese período, é dicir, coa lectura. 
Na nosa táboa tes ocos no grupo 3, no período 3,4 e no período 5 
 
Téntao! 
 
A.3 Formación de sustancias 

Na táboa periódica que coñecemos, a que estudas en física e química, segundo a posición dun 
elemento, como diciamos ao principio do libriño, poderemos saber que características e 
propiedades ten (número protóns, neutróns e electróns que posúe o seu átomo).  
Ademais eses elementos pódense combinar entre eles, para formar substancias, algunhas tan 
coñecidas como o sal común (cando combinamos o cloro e o sodio) ou máis estrañas como os 
aminoácidos.  
Pero non o poden facer aleatoriamente, é dicir, cada elemento co que queira, non é posible.  
É necesario que as súas propiedades encaixen dalgunha maneira coas doutro ou outros elementos 
para que se obteña un composto.  
A proposta desta actividade é que tentes formar algún composto cos elementos da nosa táboa do 
confinamento.  
Sería posible combinar elementos do grupo 1  con elementos do grupo 2 para formar algún 
composto?  
Por exemplo se combinamos o Cl (Eu xoguei a moitos xogos de mesa clásicos) e o  Ar (Xoguei ao 
parchís) poderíamos obter o composto ClAr que sería o composto  que por exemplo me diría que 
no confinamento xoguei  a xogos de mesa,  entre eles ao parchís. 
 Agora tócache a ti :  
Que elementos da nosa táboa periódica crees ti que poden combinarse entre eles para dar algún 
composto especial, por exemplo podería combinarse o  P  co  Sc  para dar o  ScP? 
 
Téntao! 
  

P  V            Li F 
 Sc  Nb             Ti K 
 Mn  Te  Be  B  C Ne   Ca  Cr   Rb   Zr   In   I   Xe   Y Gd 
 Se  Lu  La  Sm   Tp   Ag   At   Am  Bk   Es        Sb Er 
 Cd  W  H He   N  S   Cl  Ar  Fe  Co   Ni  Zn  Br   Cs Bi 
 Ta  Os  Mo  Ru  Ag  Ba  Pm  Eu  Dy  Ho  Yb  Ir  Pb  Nd Rn 
 Th   U  Po  Ac  Pa  Np  O  Ge Tc  Pr  Tb  Hf Rf  Er Fr 
 Pu  Na  Mg Cu   Ga   As  Kr  Sr  Pd  Re  Tl Ra   Md Db Cm 
                 Al  Si  Rh  No  Lr    Cf 

7. CONSIDERACIÓNS FINAIS 

O feito de que todos nós estiveramos a vivir unha situación de excepcionalidade vese reflectido 
perfectamente neste traballo, moito do noso alumnado describe situacións de cansazo pola carga 
de deberes, de aburrimento e tedio por non poder saír das casas, de agradecemento ás familias e 
ós distintos corpos que estiveron a dar o mellor deles: sanitarios, bombeiros, policías, etc, e 
mesmo de ansiedade por vivir coa incerteza de non saber cando poderían retornar as súas vidas 
normais, xuntarse coas amizades e mesmo volver ó instituto.  

Un dos principais problemas que nos atopamos é conseguir que todos e todas participasen, cousa 
que finalmente non se acadou debido á desconexión total por parte do alumnado (os menos, iso 
si), pero que nos levou a pedir a colaboración dos alumnos e alumnas de 1º de bacharelato que 
aceptaron a proposta sen ningún tipo de inconveniente, e mesmo agradecidos de ter unha 
actividade máis “liviana”. 

Os problemas de comunicación, a falta de medios, as situacións nas que se atopaban nas súas 
casas etc, foi algo que afectou a todo o profesorado dende todas as materias, e que, como 
comunidade, intentamos sacar o mellor de nós mesmos e dar saída a unha situación onde rapaces 
de diversas idades tivéronse que adaptar a pesar de todo o que estaba a acontecer. 

Só nos queda agradecer a todos os alumnos e alumnas de 3º de ESO e de 1º de bacharelato A, do 
curso 2019-2020, polo seu traballo nun trimestre moi distinto e especial. 

MOITAS GRAZAS !! 

Resumo 

Neste artigo preténdese poñer énfase na importancia da elaboración do cuestionario dunha 
enquisa para minimizar os erros e facela, xa que logo, de máis calidade e utilidade. 

Primeiramente, repásanse os distintos tipos de erros que poden aparecer ao elaborar unha 
enquisa; a continuación, enuméranse distintas técnicas e estratexias para minimizar eses erros; 
finalmente, faise unha análise dalgunhas preguntas do barómetro do CIS de abril de 2020. 

Abstract 

This article aims to emphasize the importance of the elaboration of a survey questionnaire to 
minimize errors and make it, therefore, more qualitative and useful. 

Firstly, the different types of errors that may appear when conducting a survey are reviewed; 
secondly, different techniques and strategies to minimize those errors are listed; finally, an 
analysis of some questions from the April 2020 CIS barometer is made. 

 

1. OS DISTINTOS TIPOS DE ERROS NUNHA ENQUISA 

Toda enquisa está destinada a obter información sobre distintos factores en distintos grupos de 
individuos. A información obtida é utilizada polo demandante da enquisa para diferentes fins. 
Interesa, xa que logo, que os resultados obtidos sexan o máis fiables dentro do posible pois ditos 
resultados influirán sobre determinadas tomas de decisión. Para conseguir isto, é importante 
minimizar os erros de medición da enquisa. 

A preocupación polos controis de calidade nas enquisas xa fora posta de manifesto en 1915 por 
Gillin. Un ano despois, Hobson inicia o estudo experimental dos efectos no cuestionario do cambio 
na formulación da pregunta1. 

Entre 1936 e 1949, Hadley Cantril, fundador de The Office of Public Opinion Research da 
Universidade de Princeton, deseñou varios experimentos sobre os efectos da redacción das 
preguntas nos cuestionarios elaborados por Gallup durante eses anos. Este mesmo autor culmina 
en 1944 a análise dos nesgos debidos ao entrevistador2. 

Tamén en 1944, Deming enumerou os trece factores que poden afectar á utilidade dunha enquisa. 
Entre eles está o da Imperfección no deseño do cuestionario que inclúe3: 

(a) a ausencia de claridade nas definicións; ambigüidade; variación do significado da mesma 
palabra para diferentes grupos de xente; provocar unha resposta debida a unha mala 
interpretación; 

(b) a omisión de preguntas que poderı́an esclarecer a interpretación doutras; 

(c) palabras con carga emocional; preguntas dirixidas; limitar as respostas a un patrón; 

(d) erro na percepción de que tabulacións serı́an as máis significativas; e 

(e) a redacción de preguntas cunha linguaxe excesivamente técnica ou ampulosa que animan 
ao entrevistado a non responder. 

Trala realización de 900 experimentos split-ballot4, Sudman e Bradburn demostraron en 1974 que 
os efectos da formulación da pregunta afectan tanto ás preguntas de opinión coma ás de feito. 
Ademais, mostraron que a maioría dos erros de medición débense á forma do cuestionario5: 
a extensión, a orde das preguntas, o formato aberto ou pechado, o emprego de palabras ambiguas 
ou de difı́cil comprensión, a saliencia6 da pregunta para o entrevistado, e o emprego de axudas ao 
recordo. 

Schumman e Presser realizaron entre 1971 e 1980 unha investigación na que analizaban os efectos 
nos resultados da enquisa producidos pola forma da pregunta, a súa redacción e o contexto. O 
traballo foi publicado en 1981 e tivo unha gran repercusión na literatura sobre enquisas. Entre 
outros resultados, comprobaron que pequenos cambios na formulación das preguntas poden 
provocar grandes diferenzas nas respostas7. 

A pesar de todos os estudos mencionados, non é o erro de medición o máis medido nas enquisas, 
senón o erro mostral recollido na  ficha técnica. Nesta recompı́lase quen fai a enquisa, onde (o 
ámbito xeográfico), a quen (a poboación a estudo), o tamaño da mostra e o procedemento seguido 
para a súa selección, e o xa mencionado erro mostral para unhas certas marxes de confianza e 

 
1[Cea (2005)] p. 78 
2[Cea (2005)] p. 78 
3[Deming 2006] p. 36 
4No método do split-ballot divı́dese a mostra en dous ou máis grupos, formulándose a mesma 

pregunta a todos, pero con diferentes formatos de resposta para cada grupo. 
5[Sudman&Bradburn 1974], citados por [Cea 2005] p. 78 
6A hipótese da saliencia (en inglés, salience) consiste en que unha resposta concreta faise máis 

conveniente ou máis atractiva por medio dun proceso crecente de concienciación creado por 
preguntas precedentes [Schuman e Presser (1981)] p. 44 

7[Schuman&Presser 1981], citados por [Cea 2005] p. 78 

heteroxeneidade8. Na ficha técnica non só non se recolle información sobre os erros de medición, 
senón tampouco doutros erros de non observación, como son os erros de non cobertura (a quen da 
poboación se excluı́u da mostra) e os erros de non resposta (a composición da mostra final e a súa 
correspondencia coa poboación de interese)9. 

Outros tipos de erros, que non son obxecto de análise deste artigo, son debidos ao entrevistador, 
ao entrevistado, ao procesamento da información e a súa interpretación etc. Hansen, Hurwitz e 
Madow  clasificaron os distintos tipos de erros en erros sistemáticos (os que non suman cero cando 
se promedian as observacións mostrais e polo que haberá unha subestimación ou 
sobreestimación dos valores “reais” na poboación), e erros variables (os que si suman cero cando 
se promedian)10. Estes mesmos autores propuxeron o concepto de erro total da enquisa no que se 
recollan todos os distintos tipos de erros11. 

 

2.- A MELLORA DO CUESTIONARIO 

As melloras no cuestionario deben encamiñarse a evitar os erros de medición que se deban12: 

a) AÁ  desigual interpretación dos termos da pregunta polo emprego de palabras ambiguas 
ou con distintas connotacións. 

b) AÁ  redacción da pregunta, á súa introdución e formulación concretas. A obxectividade 
perséguese como requisito de calidade da pregunta. Como di Payne, “unha boa pregunta 
é, entre outras cousas, aquela que non afecta á resposta”13. 

c) AÁ s opcións de resposta: que alternativas se ofrecen e en que orde. 

d) AÁ  orde e o contexto da pregunta. 

e) OÓ  tema da pregunta: cando esta poida inhibir ao entrevistado de dar unha resposta 
sincera; ao ocultar a intencionalidade da pregunta; ao proporcionar respostas flexibles 
ou atenuar a gravidade da pregunta; ao redactar a pregunta nun vocabulario familiar ao 
entrevistado, nun formato longo (máis ca curto) e aberto; ao aleatorizar as opcións de 
resposta ou ao cargar deliberadamente a pregunta (asumir a conduta e preguntar pola 
súa frecuencia ou outros detalles). 

Estes e outros erros de medición requiren para a súa detección e redución, a comprobación previa 
do cuestionario, o que se chama o pretest, pero sempre que se axuste ao deseño da enquisa e ás 
condicións “reais” nas que finalmente se levará a cabo14. De Lamater e McKinney censuran a 
práctica aplicada con frecuencia de facer o pretest do cuestionario en mostras de conveniencia de 
estudantes, colegas ou amigos, a non ser que sexan a poboación de estudo15. Outros 
procedementos para comprobar a validez da medición son: os xa nomeados experimentos split-
ballot, os estudos de contraste dos datos da enquisa cos datos de rexistros administrativos, a 
observación do axuste entre o deseño da enquisa e a súa realización, a avaliación dos cuestionarios 

 
8[Cea 2005] p. 78 
9[Cea 2005] p. 79 
10[Cea 2005] pp.81-82 (nota 13) 
11[Hansen, Hurwitz, Madow 1953] p. 56 
12[Cea 2005] pp. 93-95 
13[Payne 1980] p.72 
14[Cea 2005] p. 95 
15[De Lamater&McKinney 1982] p.39 

(por expertos), e os estudos de grupo de criterio (pasar o cuestionario a un grupo de persoas das 
que se sabe, cun certo grao de certeza, que posúen abundancia ou deficiencia do concepto a 
medir)16. 

Todos estes métodos axudan a detectar problemas de validez e fiabilidade na enquisa, e do seu 
resultado emanarán actuacións dirixidas a mellorar a aplicación do cuestionario. Pero calquera 
modificación terá que ser novamente revisada e avaliada e, quizais, modificada, co cal o proceso 
pode facer que os custos, en tempo e diñeiro, se incrementen notablemente e os promotores do 
estudo prescindan deles17. 

Fáganse ou non algúns dos métodos anteriores, hai outras alternativas para mellorar os 
cuestionarios  que non precisan tanto investimento. Son estas unha serie de estratexias emanadas 
da experiencia e que se refiren principalmente á estrutura do cuestionario e á elaboración das 
preguntas. Un bo resumo destes consellos nolo dá o Program on Survey Research (PSR) da 
Universidade de Harvard. A continuación enuméranse algunhas destas pautas18. 

Consideracións xerais: 

• Proporcionar instrucións claras ao entrevistado, ben por medio do entrevistador nunha 
enquisa presencial ou telefónica, ou ben na folla de respostas se é por correo ou múltiple. 

• Procurar facer cuestionarios curtos: os entrevistados son máis propensos a responder os 
cuestionarios curtos ca os longos, e normalmente prestan menos atención aos 
cuestionarios que parecen longos, monótonos e aburridos. 

• Pensar ben a orde das preguntas: as respostas poden estar influenciadas por preguntas 
previas. EÉ  mellor comezar con preguntas de carácter xeral, fáciles de responder para o 
entrevistado; e deixar as preguntas delicadas e persoais para o final. 

• Se se está preguntando unha serie de cuestións similares, ordenalas de maneira aleatoria 
pode mellorar os resultados. 

• Os entrevistados deben responder preguntas que lles sexan aplicables. Nos casos onde 
algunhas cuestións sexan relevantes só para algúns dos entrevistados, é mellor 
especificalo. 

Tipos de preguntas: 

• Preguntas abertas e preguntas pechadas: nas primeiras o entrevistado responde nos seus 
propios termos, nas pechadas o entrevistado debe elixir entre un número limitado de 
respostas que se lle proporcionan. 

◦ As preguntas abertas dan unha gran variedade de respostas, pero consomen máis 
tempo e requiren máis traballo de análise. 

◦ As preguntas pechadas ben deseñadas, aseguran que todos os entrevistados 
interpretan as cuestións do mesmo xeito. 

 
16[Cea 2005] p. 96 
17[Cea 2005] p. 96 
18[PSR Harvard Univ.] 

https://psr.iq.harvard.edu/files/psr/files/PSRQuestionnaireTipSheet_0.pdf 

◦ Os entrevistados son máis proclives a non responder unha pregunta aberta ca unha 
pechada. 

• Preguntas de actitude cunha escala numérica de respostas: 

◦ Xeralmente, proporcionar unha categorı́a media de número dá mellores resultados. 
Normalmente, o mellor é escalar entre cinco e sete opcións. 

◦ Os números da escala deben ser etiquetados con palabras claras e sen ambigüidade. 

◦ As preguntas que usan as etiquetas concordo/discordo poden nesgarse cara a 
resposta “concordo”, polo tanto, na medida do posible, é mellor evitar estas etiquetas. 

◦ Para evitar a identificación alto-positivo e baixo-negativo, escribir preguntas nas que 
as opcións positivas e negativas estean escaladas indistintamente “alto” e “baixo”. 

◦ A orde na que as opcións de resposta son presentadas pode influı́r na elección. Unha 
boa opción é elixir a orde das opcións de maneira aleatoria, ou rotándoas para evitar 
tanto o efecto primario (o entrevistado tende a elixir unha das primeiras opcións que 
se lle presentan) nas enquisas por Internet ou en papel, coma o efecto recente (o 
entrevistado tende a elixir unha das opcións que escoitou máis recentemente) nas 
enquisas nas que as opcións son lidas polo entrevistador. 

Regras xerais para redactar as preguntas: 

A pregunta ideal cumpre tres obxectivos: 

• Mide o concepto subxacente que se pretende obter. 

• Non mide outros conceptos. 

• Ten o mesmo significado para todos os entrevistados. 

Para acadar estes obxectivos, son de utilidade as seguintes regras: 

1. Evitar termos técnicos e xerga. As palabras usadas deben ser facilmente comprensibles 
para calquera que participe na enquisa. 

2. Evitar termos vagos ou imprecisos. Normalmente, o mellor é usar termos que teñan o 
mesmo significado especı́fico para todos os entrevistados. 

3. Definir os conceptos de maneira moi específica. 

4. Evitar frases complexas. As frases con moitas cláusulas ou construcións inusuais 
confunden con frecuencia ao entrevistado. Preguntas escaladas que obrigan aos 
entrevistados a facer cálculos complicados poden causar problemas. 

5. Proporcionar marcos referenciais. Asegurarse de que todos os entrevistados están 
respondendo cuestións acerca do mesmo tempo e lugar. 

6. Asegurarse de que as escalas son ordinais. Nunha pregunta escalada, cada punto debe ser 
claramente máis alto ou máis baixo que o precedente para todos os entrevistados. 

7. Evitar preguntas compostas, que teñen varias opcións dentro doutras opcións19. Cada 
pregunta debe medir unha única cousa. Este tipo de preguntas tratan de medir dous (ou 

 
19 En inglés, double-barrelled questions. 

máis!) conceptos, o cal pode provocar que o entrevistado teña que elixir unha opción coa 
que concorda parcialmente. 

8. As posibles respostas deben cubrir de maneira excluínte todo o abano de posibilidades. Se 
un entrevistado ten máis dunha resposta para unha pregunta, é mellor permitirlle elixir 
varias respostas. Se as categorı́as proporcionadas non anticipan todas as posibilidades, é 
unha boa idea engadir unha categorı́a “outros-especificar”. 

9. Se se quere unha resposta sinxela, hai que asegurarse de que as opcións de resposta sexan 
únicas e inclúan todas posibles respostas. Se se está medindo algo que non é continuo, 
redactar as categorı́as coma un rango. 

10. Evitar o uso de linguaxe de mando, emocional ou evocadora. 

 

3.- A ENQUISA DO CIS DE ABRIL DE 2020 

Se ben no barómetro do Centro de Investigacións Sociolóxicas (CIS) do mes de marzo de 202020 
habı́a sete preguntas relacionadas coa Covid-19, é o barómetro de abril21 o primeiro que se realiza 
en pleno confinamento. Analı́zanse a continuación algunhas das preguntas de dita enquisa que 
foron amplamente debatidas nos medios de comunicación e redes sociais. Escrı́bese a pregunta 
en castelán, tal e como figuraba no cuestionario, e faise un comentario sobre ela facendo 
referencia ás regras indicadas no PSR da Universidade de Harvard. 

P.2 ¿Cree Ud. que la información que está dando el Gobierno y los/as responsables del tema 
sobre el COVID-19 es suficiente o le gustaría a Ud. tener más información? 

COMENTARIO: Non cumpre a regra 8, non cubre todo o abano de posibilidades: pode haber 
entrevistados que consideren que a información é excesiva. 

P.4 ¿Cree Ud. que deberían tomarse medidas más estrictas para evitar que se salga a la 
calle, o cree que es suficiente con lo que se está haciendo? 

COMENTARIO: O mesmo que na pregunta 2, alguén pode considerar que as medidas son excesivas. 

P.5 Más en concreto, ¿estaría Ud. de acuerdo con que en España no se permitiese salir a la 
calle y que las medicinas y suministros alimentarios se llevaran a las casas por 
personal especializado, como se ha hecho en China? 

COMENTARIO: Como indica o PSR, os entrevistados deben responder preguntas que lles sexan 
aplicables. Un entrevistado que considera excesivas ou que está de acordo coas medidas tomadas 
suponse que está en contra de máis restricións. Esta pregunta só deberı́a ir dirixida aos que 
consideran que se deberı́an tomar máis medidas (regra 5). O correcto serı́a engadir ao comezo da 
pregunta o parágrafo: Só para aqueles que na pregunta 4 contestaron que cren que se deberı́an 
tomar medidas máis estritas. 

P.6 ¿Cree Ud. que en estos momentos habría que prohibir la difusión de bulos e 
informaciones engañosas y poco fundamentadas por las redes y los medios de 

 
20 Dispoñible en: http://www.cis.es/cis/export/sites/default/-
Archivos/Marginales/3260_3279/3277/cues3277.pdf 
21 Dispoñible en: http://www.cis.es/cis/export/sites/default/-
Archivos/Marginales/3260_3279/3279/cues3279.pdf 

comunicación social, remitiendo toda la información sobre la pandemia a fuentes 
oficiales, o cree que hay que mantener libertad total para la difusión de noticias e 
informaciones? 

COMENTARIO: O enunciado da pregunta é excesivamente longo e faille perder á pregunta 
claridade e concisión (regra 4); e expón unha pregunta composta (a evitar segundo a regra 7) na 
que se introducen varias ideas en dúas opcións que non teñen por que coincidir coa opinión do 
entrevistado. As ideas que introduce a pregunta son: 

A: prohibir a difusión de rumores e informacións enganosas e pouco fundamentadas polas 
redes e os medios de comunicación social. 

B: remitir toda a información a fontes oficiais. 

C: manter liberdade total para a difusión de noticias e informacións. 

Ao introducir as dúas primeiras ideas na mesma opción, estase nesgando a resposta. Un 
entrevistado que considere que hai que prohibir a difusión de informacións falsas pero que está 
a favor de manter liberdade total para a difusión de noticias e informacións (a idea C non 
menciona as informacións falsas) ten un dilema para escoller a resposta, obrigándolle a elixir 
entre unha opción coa que concorda parcialmente, e outra opción coa que está de acordo. 

Algúns autores chaman a este tipo de cuestións, preguntas trampa, que conducen ao entrevistado 
a expresar o que quere o autor da enquisa22. 

O correcto serı́a substituı́r esta pregunta por outras dúas (utilizando as propias frases da 
pregunta): 

6a.- ¿Cree Ud. que en estos momentos habría que prohibir la difusión de bulos e informaciones 
engañosas y poco fundamentadas por las redes y los medios de comunicación social? Con 
respostas claras: Si, Non, Non sabe ou Non contesta. 

6b.- ¿Cuál es su opinión sobre el tratamiento de la información? 

(a) Cree que se debe remitir toda la información sobre la pandemia a fuentes oficiales. 

(b) Cree que hay que mantener libertad total para la difusión de noticias e informaciones 

Tamén con respostas claras e excluı́ntes (a) ou (b). 

P.14 En circunstancias como las actuales, ¿cree Ud. que los partidos y líderes de la 
oposición tienen que colaborar y apoyar al Gobierno en todo lo posible, dejando sus 
críticas o discrepancias para otros momentos, o que deben continuar criticando y 
oponiéndose al actual Gobierno en todo lo que consideren? 

COMENTARIO: Ademais dun enunciado excesivamente longo, trátase doutra pregunta trampa. 
Vólvense a mesturar varias ideas non excluı́ntes. Unha persoa pode pensar que hai que apoiar ao 
Goberno en todo o posible e, ao mesmo tempo expresar crı́ticas coa súa actuación. As catro ideas 
que aquı́ entran en xogo son: 

 
22Na páxina web de e-nquest (www.e-nquest.com), un sistema web para a xestión integral de 

cuestionarios deseñado pola spin-off ESAM da Universidade de Valencia, danse consellos 
para facer boas preguntas en cuestionarios (https://www.e-nquest.com/consejos-definir-
preguntas-encuesta/). Di: En ningún caso se debe tratar de preguntas “trampa” que puedan 
conducir al encuestado a expresar lo que el cliente quiere. 

http://www.e-nquest.com/
https://www.e-nquest.com/consejos-definir-preguntas-encuesta/
https://www.e-nquest.com/consejos-definir-preguntas-encuesta/

A:  los partidos y lı́deres de la oposición tienen que colaborar y apoyar al Gobierno en todo lo 
posible. 

B:  dejar sus crı́ticas o discrepancias para otros momentos. 

C:  continuar criticando. 

D:  oponerse al actual Gobierno en todo lo que consideren. 

Esta pregunta poderı́ase desdobrar noutras dúas (utilizando as propias frases da pregunta) que 
si abarcarı́an todas as posibilidades dunha forma clara: 

14a.- En circunstancias como las actuales, ¿cree Ud. que los partidos y líderes de la oposición 
tienen que colaborar y apoyar al Gobierno en todo lo posible, o que deben oponerse al actual 
Gobierno en todo lo que consideren? 

14b.- En circunstancias como las actuales, ¿cree Ud. que los partidos y líderes de la oposición 
tienen que dejar sus críticas o discrepancias para otros momentos, o que deben continuar 
criticando en todo lo que consideren? 

P.16 ¿Cree Ud. que cuando termine la crisis del COVID-19 debería hacerse un esfuerzo 
especial para intentar llegar a grandes acuerdos ante la crisis económica y laboral, o 
cree que lo mejor es que cada partido plantee sus propias alternativas y puntos de 
vista? 

COMENTARIO: O enunciado é confuso (regra 4). O feito de que cada partido formule as súas 
propias alternativas e puntos de vista non exclúe que non estea disposto a discutilas e chegar a 
acordos que impliquen a renuncia a algunhas das súas propostas. Novamente dase a elixir entre 
dúas opcións coas que un entrevistado poderı́a estar de acordo (regra 7). 

Ademais, hai posibilidades que non se contemplan (regra 8). Pódese chegar a acordos puntuais 
nalgúns aspectos sen necesidade de optar polo todo ou nada como suxire a pregunta. Unha 
formulación máis clara, por exemplo, serı́a: 

¿Cree Ud. que cuando termine la crisis del COVID-19 y ante la crisis económica y laboral... 

- ... debería hacerse un esfuerzo especial para intentar llegar a grandes acuerdos? 

- ... debería hacerse un esfuerzo especial para intentar llegar a acuerdos puntuales en aspectos 
clave, especialmente en los campos de la economía y el mundo laboral? 

- ... cada partido debería plantear sus propias alternativas y puntos de vista, negándose a 
aceptar otras posibilidades? 

P.17 Refiriéndonos a la situación económica general de España al margen del COVID-19, 
¿cómo la calificaría Ud.: muy buena, buena, mala o muy mala? 

COMENTARIO: Pregúntase por unha situación ficticia, non existe un marco referencial (regra 5). 
A situación económica non se pode separar de ningún condicionante. Máis correcto serı́a 
preguntar pola situación económica ata que apareceu a Covid-19, por exemplo: 

Refiriéndonos a la situación económica general de España previa a la aparición del COVID-19, 
¿cómo la calificaría Ud.: muy buena, buena, mala o muy mala? 

Ou, se se quere saber a opinión que ten o entrevistado da situación económica no momento da 
enquisa, deberı́ase preguntar simplemente: 

¿Cómo calificaría Ud. la situación económica actual de España?: muy buena, buena, mala o muy 
mala 

intervalos de amplitude mínima para os casos novos e a IA. Cal foi o valor medio do intervalo das 
IA? 

Táboa 4. Casos novos nos últimos 14 días en Ferrolterra do 27 de novembro ao 8 de decembro de 
2020 (os intervalos indican que o valor real está nese intervalo). 

 
 

Táboa 5. Incidencia acumulada a 14 días  en Ferrolterra do 27 de novembro ao 8 de decembro de 
2020 (os intervalos indican que o valor real está nese intervalo). 

Táboa 6. Casos novos en Ferrolterra do 9 ao 21 de decembro de 2020. 

 
 

 

 

Táboa 7. Incidencia acumulada en Ferrolterra do 9 ao 21 de decembro de 2020. 

Táboa 8. Casos novos en Ferrolterra do 22 de decembro de 2020 ao 4 de xaneiro de 2021. 

 
 

 

 

Táboa 9. Incidencia acumulada a 14 días en Ferrolterra do 22 de decembro de 2020 ao 4 de xaneiro 
de 2021. 

Táboa 10. Casos novos en Ferrolterra do 5 de xaneiro ao 20 de xaneiro de 2021. 

 
 

 

Táboa 11. Incidencia acumulada a 14 días en Ferrolterra do 5 de xaneiro ao 20 de xaneiro de 2021. 

Táboa 12. Casos novos en Ferrolterra do 21 de xaneiro ao 5 de febreiro de 2021. 

 
 

 

Táboa 13. Incidencia acumulada a 14 días en Ferrolterra do 21 de xaneiro ao 5 de febreiro de 2021. 

Táboa 14. Casos novos en Ferrolterra do 6 de febreiro ao 21 de febreiro de 2021. 

 
 

 

 

Táboa 15. Incidencia acumulada a 14 días en Ferrolterra do 6 de febreiro ao 21 de febreiro de 2021. 

Táboa 16. Casos novos en Ferrolterra do 22 de febreiro ao 9 de marzo de 2021. 

 
 

Táboa 17. Incidencia acumulada a 14 días e número de concellos por tramo de incidencia en 
Ferrolterra do 22 de febreiro ao 9 de marzo de 2021. 

Táboa 18. Casos novos en Ferrolterra do 10 ao 25  de marzo de 2021. 

 
 

Táboa 19. Incidencia acumulada a 14 días e número de concellos por tramo de incidencia en 
Ferrolterra do 10 ao 25  de marzo de 2021. 

Táboa 20. Casos novos en Ferrolterra do 26 ao 31  de marzo de 2021. 

 
Táboa 21. Incidencia acumulada a 14 días e número de concellos por tramo de incidencia en 
Ferrolterra do 26 ao 31  de marzo de 2021. 

Figura 18. Incidencia acumulada o 31 de marzo dos concellos de Ferrolterra. 

 

 

Figura 19. Comparativa dos valores de incidencia acumulada o 1 e o 31 de marzo dos concellos de 
Ferrolterra (algúns valores son aproximados). 

Figura 20. Incidencia acumulada nos últimos sete días de marzo de 2021 nos cinco concellos máis 
poboados de Ferrolterra. 

 

 

Figura 21. Evolución da incidencia acumulada desde o 27 de novembro de 2021 nos cinco concellos 
máis poboados de Ferrolterra. 

3.2. As sete cidades galegas 

Usando a mesma metodoloxía ca en Ferrolterra, o 20 de decembro comecei a recompilar os datos 
dos casos novos e da incidencia acumulada a 14 días nas sete cidades galegas, tirados da citada 
páxina web do Sergas. A partir do primeiro de marzo, recóllense tamén os casos novos e as 
incidencias acumuladas a 7 días. 

Os gráficos presentados son: un gráfico lineal da evolución da IA a 14 días desde o 20 de decembro 
ata o 31 de marzo no que se aprecian moi ben os picos da terceira vaga nas sete cidades (é 
interesante a forma case perfecta de campá de Gauss da gráfica de Ourense); dous gráficos de 
barras horizontais das IA nos últimos sete días de marzo no que cada barra amosa a IA total nun 
certo día das sete cidades (comparando as lonxitudes destas barras apréciase se a IA está 
aumentando ou diminuíndo no conxunto das cidades); un diagrama de rede coas IA a 7 e a 14 
días do último día de marzo (o derradeiro con datos); e finalmente sete gráficos lineais para cada 
unha das cidades para as IA a 7 e a 14 días durante o mes de marzo. 

Táboa 22. Casos novos nos últimos 14 días e incidencia acumulada a 14 días nas principais cidades 
galegas do 20 de decembro de 2020 ao 15 de xaneiro de 2021. 

 

 
Figura 22. Evolución da incidencia acumulada a 14 días  desde o 20 de decembro de 2020 ata o 31 de 

marzo de 2021 nas sete cidades galegas. 

Táboa 23. Casos novos nos últimos 14 días e incidencia acumulada a 14 días nas principais cidades 
galegas do 17 de xaneiro ao 8 de febreiro de 2021. 

 
 

 
Figura 23. Incidencia acumulada a sete días nos últimos sete días de marzo de 2021  nas sete cidades 

galegas. 

 

 
Figura 24. Incidencia acumulada a catorce días nos últimos sete días de marzo de 2021  nas sete 

cidades galegas. 

Táboa 24. Casos novos nos últimos 14 días e incidencia acumulada a 14 días nas principais cidades 
galegas do 9 de febreiro ao 6 de marzo de 2021. 

 
Táboa 25. Casos novos nos últimos 7 días e razón entre as IAs nas principais cidades galegas do 1 
ao 6 de marzo de 2021. 

 

 
 

 
Figura 25. Incidencia acumulada a catorce días para o 31 de marzo de 2021  nas sete cidades galegas. 

Táboa 26. Casos novos nos últimos 14 e 7 días e razón entre as IAs nas principais cidades galegas 
do 7 ao 31 de marzo de 2021. Os valores en vermello da IA a 7 días son a media do intervalo no que se 
acha o valor real. Este dato úsase para calcular a razón entre ambas IA, polo que estas tamén aparecen 
en vermello. 

 
 

 

 



Nº 92 – Outubro 2021 
 

95 

 
Figura 26. Incidencia acumulada a 7 e 14 días para a cidade de A Coruña do 1 ao 31 de marzo de 2021.  

 
Figura 27. Incidencia acumulada a 7 e 14 días para a cidade de Ferrol do 1 ao 31 de marzo de 2021. 

 
Figura 28. Incidencia acumulada a 7 e 14 días para a cidade de Lugo do 1 ao 31 de marzo de 2021. 

Figura 29. Incidencia acumulada a 7 e 14 días para a cidade de Ourense do 1 ao 31 de marzo de 2021. 

 
Figura 30. Incidencia acumulada a 7 e 14 días para a cidade de Pontevedra do 1 ao 31 de marzo de 

2021. 

 

 
Figura 31. Incidencia acumulada a 7 e 14 días para a cidade de Santiago de Compostela do 1 ao 31 de 
marzo de 2021. 

Figura 32. Incidencia acumulada a 7 e 14 días para a cidade de Vigo do 1 ao 31 de marzo de 2021. 

 

 

 

 

 



 










































	27_medindonacasa_cid&valiña.pdf
	Licciardello, F. et al. (2011). Improvement of CO2 retention of PET bottles for carbonated soft drinks. Italian Journal of Food Science. January 2011, 115-117.

	portada ENCIGA.pdf
	Número de diapositiva 1




